
ԵՐԵՎԱՆԻ ՔԱՂԱՔԱՊԵՏԱՐԱՆ

ՀՀ, 0015, ք. Երևան, Արգիշտիի 1


        № 152/20259-26					                            «____»__________2026թ.

                                                                          «Ռոքարմ» ՍՊԸ-ի տնօրեն
 Սերգեյ Մարտիրոսյանին
 (ՀՀ, ք. Երևան, Ջրվեժ, Մայակ թաղամաս, 44/1)
t.ghazaryan@rocarm.am
հեռ.՝ 060-504050


ԾԱՆՈՒՑՈՒՄ
Պայմանագիրը միակողմանի լուծելու մասին

	Երևանի քաղաքապետարանի և «Ռոքարմ» ՍՊԸ-ի միջև 26.12.2025թ. կնքված «ԵՔ-ԷԱՃԱՊՁԲ-26/2-2» ծածկագրով պայմանագրի (այսուհետև՝ Պայմանագիր) 1.1 կետի համաձայն՝ Վաճառողը պարտավորվում է սույն պայմանագրով (այսուհետ՝ Պայմանագիր) սահմանված կարգով, ծավալներով, ժամկետներում և հասցեով Գնորդին մատակարարել պայմանագրի N 1 հավելվածով՝ գնահատված ապրանքը (այսուհետ՝ Ապրանք), իսկ Գնորդը պարտավորվում է ընդունել ապրանքը և վճարել դրա համար: 
	ՀՀ քաղաքացիական օրենսգրքի 408-րդ հոդվածի համաձայն՝ «Պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը»։
Պայմանագրի 2.1.7.1 կետի համաձայն՝ Գնորդը իրավունք ունի միակողմանի լուծել պայմանագիրը (լրիվ կամ միակողմանի), եթե Վաճառողն էականորեն խախտել է պայմանագիրը։ Վաճառողի կողմից պայմանագիրը խախտելն էական է համարվում, եթե՝
ա) մատակարարվել է անպատշաճ որակի ապրանք, որը չի կարող փոխարինվել Գնորդի համար ընդունելի ժամկետում։
Փաստացի՝ Ձեր կողմից մատակարարված ապրանքը չի համապատասխանում «ԵՔ-ԷԱՃԱՊՁԲ-26/2-2» ծածկագրով պայմանագրի 6-րդ չափաբաժնի տեխնիկական բնութագրով նախատեսված պահանջներին։ Մասնավորապես, պայմանագրով նախատեսված է խմելու բնական ԱՂԲՅՈՒՐԻ ջրի մատակարարում, մինչդեռ Ձեր կողմից մատակարարված ջուրը չի հանդիսանում աղբյուրի ջուր:
Բացի այդ, Ձեր կողմից ներկայացված ԵԱՏՄ N0 AM 027/S.B-0254-2025 համապատասխանության հայտարարագրում բացակայում է «խմելու բնական աղբյուրի ջուր» ձևակերպումը, ինչը ևս վկայում է մատակարարված ապրանքի՝ պայմանագրի N 1 հավելվածով հաստատված տեխնիկական բնութագրին անհամապատասխան լինելու մասին, այն է՝ «Խմելու բնական ԱՂԲՅՈՒՐԻ ջուր լրացուցիչ մաքրման փուլ անցած, այն է՝ ենթարկված լինի կոշտ մաքրման, ածխային ֆիլտրով և ավելի նուրբ ֆիլտրով մաքրման: Ախտահանված լինի ուլտրամանուշակագույն ճառագայթներով»:
ՀՀ քաղաքացիական օրենսգրքի 466-րդ հոդվածի 3-րդ մասի համաձայն՝ «Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայմանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված»:
	Հաշվի առնելով այն հանգամանքը, որ Ընկերությունը խախտել է պայմանագրով սահմանված պարտավորությունները` Երևանի քաղաքապետարանի աշխատակազմը, ղեկավարվելով վերը նշված իրավական հիմքերով, միակողմանի   հրաժարվում է «Ռոքարմ» ՍՊԸ-ի հետ կնքված պայմանագրից, համարելով այն  լուծված՝ 1 185 600 (մեկ միլիոն հարյուր ութսունհինգ հազար վեց հարյուր) ՀՀ դրամ գումարի չափով: 
 «Գնումների մասին» օրենքի 6-րդ հոդվածի 1-ին մասի 6-րդ կետով նախատեսված      հիմքերն ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցողների ցուցակում։ Ընդ որում,  սույն կետում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը (ծանուցումը)  հրապարակելու օրվան հաջորդող տասներորդ օրը: Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցողների ցուցակում որոշումը ստանալուն հաջորդող քառասուներորդ օրվան հաջորդող հինգերորդ օրը, իսկ որոշումը ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել: 
Եթե՝ 
սույն կետով նախատեսված՝ լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարել է հայտի, պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին.
մասնակցի կամ պայմանագիրը կնքած անձի կողմից հայտի, պայմանագրի և (կամ) որակավորման ապահովման գումարի վճարումն իրականացվել է լիազորված մարմնին որոշումը ներկայացվելու վերջնաժամկետը լրանալուց հետո, բայց ոչ ուշ, քան մասնակցին կամ պայմանագիր կնքած անձին ցուցակում ներառելու վերջնաժամկետը լրանալու օրը, ապա պատվիրատուն դրա մասին գրավոր տեղեկացնում է լիազորված մարմին, որի հիման վրա մասնակիցը չի ներառվում ցուցակում:        	

		

ՀԱՐԳԱՆՔՈՎ՝  ՍԵՎԱԿ ՄԵԼՔՈՆՅԱՆ                                                                                                       
ԱՇԽԱՏԱԿԱԶՄԻ ՄԱՏԱԿԱՐԱՐՄԱՆ ԵՎ 
ՏԵԽՆԻԿԱԿԱՆ ՍՊԱՍԱՐԿՄԱՆ ՎԱՐՉՈՒԹՅԱՆ ՊԵՏ



Մատակարարման և տեխնիկական սպասարկման վարչ.
Կատ.՝ Հ. Մխչյան
հեռ.՝ 011-514-142

